
Fit-22 ta’ Mejju 2015 miet il-Professur Godfrey
Wettinger li twieled il-Mosta imma trabba 1-Mellieha
u ghamel snin twal jghix hawn. Tilef lill-missieru ta’
eta zghira u rabbiet lill-uliedha l-omm billi kienet
tbiegh il-halib tant li kienet maghrufa bhala “Is-sinjura
tal-halib”. Niftakar inzuru fid-dar tieghu fit-tarag ta’
hdejn il-forn ma’ whud minn shabi tal-Wirt Storiku
Mellieha meta kwazi 45 sena ilu konna nghaqadna
biex naraw x’jista’ jsir biex insalvaw il-wirt storiku
fil-Mellieha u naraw kif jista’ jigi apprezzat ahjar.
Wettinger li dak iz-zmien kien ghadu jghallem
l-istorja 1-Liceo tal-Hamrun kien ghamlilna hafna
kuragg u tana xi pariri fejn ghandna nikkoncentraw.

Niftakru soghbien jghidilna kif il-kappella ta’ San
Niklaw, patrun tal-bahhara, fi Gnien Ingraw thalliet
abbandunata u tingered u kif il-pittura mal-hajt bhal
dik tas-Santwarju thalliet kwazi tghib ghalkollox.

Niftakar konna kellimnieh dwar it-Torri ta’ Ghajn
Hadid u tas-Salib fil-Mithna fejn kien jibda r-rahal. Kien
lagatni mill-ewwel x’impenn kbir kellu bhala studjuz.
Qatt ma kont tarah barra. Dejjem gewwa jistudja,
ifittex, jahseb u jikteb. Fil-kamra fejn laqqaghna kien
hemm erba’ hitan xkafef mimlijin kotba u mbaghad
hafna kaxex mimlijin speci ta’ kartolini zghar fejn fuq
kull wahda kien ikollu I-isem ta’ xi taghrif li ltaqa’
mieghu u d-dettal mnejn gabu, kollox organizzat
b’mod alfabetiku u mill-ewwel jaf fejn isibu.

Fis-snin twal ta’ ricerka storika jibgqa’ maghruf
ghad-dawl i tefa’ fuq: I-aktar poezija bikrija Maltija
(Il-Kantilena miktuba aktarx madwar is-sena 1470);
iz-zmien tal-Gharab f’pajjizna; il-biedja lokali f’nofs
is-seklu 15; il-kummer¢ tal-ilsiera u Il-ismijiet tal-
postijiet fil-gzejjer taghna mis-sena 1300 sas-sena
1800.

Kien fid-dar tieghu tal-Mellieha li flimkien mal-
Patri Dumnikan Mikiel Fsadni, il-Professur Godfrey
Wettinger studja u kiteb il-pubblikazzjonijiet dwar il-
Kantilena, I-ewwel poezija Maltija li nafu biha s’issa.
Hadmu flimkien fid-dar fil-Mellieha ghax Wettinger
ma riedx jersaq lejn il-kunvent tad-Dumnikani fejn
kien jghix Patri Fsadni.

miktub minn Evarist Bartolo

Godfrey Wettinger kiteb l-istorja ta’ pajjizna fiz-
zminijiet tan-Nofs u niseg dak li kien ged jigri hawn
fit-tapizzerija izjed wiesgha tal-Mediterran. Kien fitt
immens fir-ricerka tieghu u dejjem ried li jibni dak
li jghid fuq il-fatti 1i jsib. Minhabba f’hekk gie fl-
inkwiet ma’ min ma riedx li jingerdu miti u hrejjef fir-
rakkont tal-istorja ta’ pajjizna. Hallas qares ghax kellu
mohhu miftuh biex jilga’ fatti godda li skopra dwar
l-imghoddi ta’ pajjizna ghax kienu jmorru kontra
t-tradizzjoni vvintata matul iz-zminijiet li gensna
dejjem kien Nisrani u li ma sarx Mislem fi Zzmien
1-Gharab. Hallas qares u ghal zmien twil ghalqulu
1-bieb biex jidhol jghallem fl-Universita ta’ Malta.

Fix-xoghlijiet tieghu nsibu hafna referenza
ghall-istorja tal-Mellieha u l-inhawi ta’ madwarha.
Fuq l-isem tar-rahal jghid ¢ar u tond: “In-nies tal-
Mellieha dejjem kienu jghidu li l-isem tal-Mellicha
ghandu x’jagsam mal-melh jew 1-ghasel. Melh mill-
Gharbi, ghasel mill-Grieg. Jien nghidilhom: tistghu
jekk joghgobkom tiddec¢iedu liema wiehed, jew
wiehed jew l-iehor. Issa nista’ nistagsihom: spjegawli
kif jista’ jkollkom isem Grieg, u Malta ghamlet mitt
sena minghajr ma kellha nies jghixu fiha? Jien ghalija
ddecidejt issa - I-isem gej mill-kelma melh u minn kif
jissejjah il-post fejn jaghmlu jew jigbru l-melh. Fil-
mapep l-antiki ssib l-isem fejn kien hemm is-salini
tal-melh fejn illum hemm ir-riserva tal-ghasafar.”

L-istudji ta’ Wettinger juruna li ghal Zzmien twil il-
Mellieha ma kienx fiha nies jghixu minhabba li dawn
I-inhawi kienu jsofru hafna invazjonijiet tal-furbani li
kienu jkaxkru kulma jsibu. Naraw li fil-lista ta’ dawk
li kienu jharsu x-xtut tal-gzejjer taghna fl-1419 u
1420 ma jissemmewx l-irhula tal-Mellieha, San Pawl
il-Bahar u I-Imgarr ghax dak iz-zmien hlief blat u
raba xaghri ma kontx issib ghax ma kienx hawn nies
jghixu f’din in-naha ta’ Malta. Jissemmew tliet irhula
zghar biss: bhal Dragu, Hal Marikatu u Hal Gazara.

Fir-ricerka tieghu dwar mnejn gejjin l-ismijiet
tal-lokalitajiet differenti f’Malta u f’Ghawdex,
Wettinger jitfa’ hatna dawl fuq l-ismijiet li ghandna
wkoll f’dawn l-inhawi. Naraw li hafna minnhom

gejjin anki mill-Gharbi. L-istudji juru r-ricerka tieghu
dwar I-Gharab f’pajjizna l-izjed li qalghulu nkwiet tul
hajtu ghax kien hemm minn ma riedx, u ghad hemm
min sal-lum ma jridx, jaccetta li fil-gZejjer taghna
kien hawn Zmien li I-kotra kienet thaddan I-Izlam u
kien hawn zmien li fil-gzejjer taghna ma kienx hawn
nies jghixu u allura l-kontinwitd Nisranija tal-istorja
taghna minn Zmien San Pawl sal-lum hija hrafa ohra.

Niftakar li ahna bhala tfal Mellehin kienu jghidulna
biex inhossuna kburin mhux biss li San Pawl wasal
Malta 1-Ghadira (u mhux San Pawl il-Bahar) imma li
San Luga li kien mieghu pinga x-xbieha tal-Madonna
u t-tarbija Gesti fuq il-blat fis-Santwarju, jew il-knisja
t’isfel kif konna nghidulha.

Niftakarni nargumenta ma’ kappillan waqt ir-
riceviment ta’ maghmudija ta’ wahda min-neputijiet
tieghi dwar kif ma jistax ikun li San Luqa pinga dik ix-
xbieha u li dik saret hafna sekli wara li gie San Pawl.
Kien qalli biex ma nghidx dawn l-affarijiet zbaljati fil-
pubbliku ghax inhawwad in-nies u ntellifhom il-fidi.
Studji bhar-ricerka ta’ Wettinger juruna li dik ix-xbicha
ghandha l-istil Bizantin ta’ pitturi fuq il-blat 1i saru
f’Malta u fi Sqallija fis-seklu 13-14. Bhalma l-Mellicha
ghandha I-ghar u casa, parti dar mibnija u parti ghar
naturali, f’Malta u fi Sqallija nsibu hafna knejjes u
gherien ghax in-nies ta’ dak iz-zmien minbarra li kienu
jghixu fl-gherien u jzommu l-annimali, kienu wkoll
iqimu r-religjon taghhom fl-gherien.

Ara billi tghid 1i pittura saret fis-seklu 13 jew 14 u
mhux minn San Luga x’tip ta’ fidi se ttellef lin-nies.
Imma din kienet it-tip ta’ mentalita 1i kellu jehodha
kontra taghha Wettinger biex jitfa’ dawl gdid fuq
I-istorja ta’ pajjizna mibnija fuq il-fatti dokumentati
minflok fuq tradizzjonijiet, hrejjef u miti. Dawn il-
hrejjef u tradizzjonijiet ghandhom il-valur kulturali
taghhom izda mhumiex storja mibnija fuq il-fatti.

Wiehed mix-xoghlijiet ta’ Wettinger dwar il-
biedja f’pajjizna jitfa’ dawl interessanti fuq l-inhawi
fin-naha ta’ fuq ta’ Malta f’nofs is-seklu 15. Isemmi
kif Antoniu Desgaunes fl-1485 kien hataf art f’Mizieb
ir-Rih u f’Ghajn Zejtuna biex ma jhallix lir-rghajja
jidhlu bil-merhliet taghhom biex jirghu. Dokument li
Jjikkwota Wettinger isemmi kif Desgaunes ma halliex
nies jidhlu fl-inhawi maghrufa bhala Millacha biex
jirghu u jrabbu n-naghag u l-moghoz ghall-ikel u
jaqtghu x-xewk halli jsajru bihom u jsahhnu lilhom
infushom mill-kesha.

Wettinger tefa’ dawl kbir fuq kif kienu jghixu,
x’kienu jemmnu, x’kienu jahsbu n-nies li ghexu
f’dawn il-gzejjer fis-sekli 1i l-aktar kien ghadhom
ma gewx ricerkati u kien ghadhom fid-dlam u allura
nholqu hafna hrejjef u miti dwarhom. Jixraq li dan ir-
rahal isib mod kif ifakkar wiehed mill-aqwa studjuzi
tal-istorja li ra pajjizna s’issa.

